
‘Meet & Hire’ September 2021 

Job Centre UTHM,di bawah Jabatan Kerjaya 

Pelajar, Pusat Kemajuan Kerjaya dan Alumni 

(PKKA) bekerjasama dengan pelbagai         

organisasi/industri luar bagi meneruskan      

penjelajahan pembangunan kerjaya pelajar 

dengan siri Meet & Hire September 2021. 

Objektif utama program ini adalah untuk 

mendapatkan input mengenai organisasi luar 

serta program perkembangan kerjaya dan 

peluang pekerjaan yang ditawarkan oleh 

panel jemputan. Pelbagai peluang pekerjaan 

yang ditawarkan secara terus kepada peserta 

yang berkelayakan. Bukan itu sahaja, peserta 

juga dapat berhubung secara terus dengan 

panel jemputan bagi mendapatkan            

pencerahan berkenaan dengan peluang 

perkembangan kerjaya dan pekerjaan yang 

ditawarkan. 

Antara panel-panel jemputan yang terlibat 

ialah Cik Agnes Tan (wakil Hotel Equatorial   

Kuala Lumpur), Cik Abby Binti Abdul Rahid 

(wakil Komark International (M) Sdn Bhd),         

Dr. Salasiah Abbas (wakil ZMW Music World 

Graduate Professional Development) dan      

En. Tengku Ariffudin Bin Tengku Fadlong (wakil 

MaRii). 

Penganjuran ini melibatkan 120 peserta       

melibatkan Alumni dan Pelajar UTHM yang     

dilaksanakan sepenuhnya secara atas talian. 

Alumni Career Talk Series - Gemas Johor Baharu Double Tracking : 

An Overview By UTHM Alumni  

15 SEPTEMBER 2021 (RABU), telah berlangsungnya “Alumni 

Career Talk Series - Gemas Johor Baharu Double Tracking : 

An Overview By UTHM Alumni” secara atas talian menerusi 

pautan Zoom dan juga pengunaan Facebook Live page 

PKKA. Penceramah merupakan Alumni FKAAB UTHM 2015 

iaitu Pn. Afiqah Zalifah binti Ahmad Zaidi, yang kini     

merupakan YTL, Stakeholder Department, Liaison Officer 

di Kuala Lumpur.  

Beliau banyak berkongsikan pengalaman semasa di   

tempat kerja termasuk cara mengatasi masalah di      

tempat kerja dan juga apa yang kita perlu tekankan    

dalam pekerjaan. Beliau menasihatkan supaya kita bijak 

mengatasi masalah yang melibatkan pelanggan dan 

orang awam. Contohnya ketika proses pemasangan     

pagar di tapak pembinaan keretapi yang melibatkan 

pokok milik orang awam, kita perlu mencari siapa tuan 

punya pokok tersebut dan bincang dengan lebih lanjut 

kerana ia melibatkan hak orang lain.  

Beliau juga menasihatkan supaya membuat 

perancangan awal dalam menyelesaikan masalah       

antaranya mencari punca permasalahan, membuat 

pemeriksaan teliti, membuat rumusan yang perlu ada 

persetujuan sebulat suara.  

Program yang berlangsung selama 1 jam itu turut dihadiri 

oleh seramai 25 penyertaan daripada kalangan Alumni 

dan pelajar UTHM. 

Webinar Alumni Professional Talk Series:                             

Route To Be Professional Engineer  

25 SEPTEMBER 2021 (SABTU), telah berlangsungnya 

“Webinar Alumni Professional Talk Series: Route To Be    

Professional Engineer” secara atas talian menerusi pautan 

Zoom dan juga pengunaan Facebook Live page PKKA. 

Kedua penceramah jemputan merupakan Alumni FKMP 

UTHM 2006 iaitu Ir. Ts. Mohd Hafiz bin Mohd Ali yang kini 

merupakan Jurutera Mekanikal Jabatan Kerja Raya (JKR), 

Selangor dan Ir. Ts. Mohd Hisam bin Sa’at yang kini        

berjawatan sebagai Ketua Penolong Pengarah (Jurutera 

Mekanikal) Kementerian Kesihatan Malaysia (Putrajaya).  

Sepanjang program webinar ini berlangsung kedua      

penceramah banyak berkongsikan pengalaman dan   

juga persediaan untuk menjadi Professional Engineer    

antaranya saranan supaya berdaftar terlebih awal 

dengan BEM atau mencari mentor yang bertauliah   

supaya dapat membantu perjalanan proses     

mendapatkan gelaran Professional Engineer. Mereka juga 

memberi petua semasa temuduga antaranya soalan   

perlulah dijawap berpandukan laporan yang telah     

disediakan dan perlu lengkap dengan penjelasan dan 

rumusan yang lebih teliti.  

Penceramah juga memaklumkan proses yang perlu ada 

antaranya menyediakan laporan teknikal, latihan dan 

pengalaman dalam sesi temuduga. Beliau juga              

memaparkan apa yang dilihat oleh penemuduga dari 

laporan tersebut termasuk carta organisasi pekerjaan di 

mana kita berada supaya dapat mengenal pasti 

keberadaan dan tanggungjawab kita di dalam        

pekerjaan.  

Program yang berlangsung selama 2 jam itu turut dihadiri 

oleh seramai 80 penyertaan daripada kalangan Alumni 

dan pelajar UTHM. 

